Маҳсулотларни сертификатлаштириш соҳасидаги меъёрий 

ҳуқуқий асослар
Ўзбекистон Республикасининг “Маҳсулотлар ва хизматларни сертификатлаштириш тўғрисида” ги қонуни,
Ўзбекистон Республикасининг “Озиқ-овқат маҳсулотларининг сифати ва хавфсизлиги тўғрисида” ги қонуни,
Ўзбекистон Республикасининг  “Истеъмолчиларни ҳуқуқларини ҳимоя қилиш тўғрисида” ги қонуни,
Ўзбекистон Республикасининг “Мувофиқликни баҳолаш тўғрисида” ги қонуни,
Ўзбекистон Республикаси Вазирлар Маҳкамасининг 2011 йил 28 апрелдаги 122-сонли “Сертификатлаштириш тартиботини ва сифат менежменти тизимларини жорий этишни такомиллаштиришга доир қўшимча чора-тадбирлар тўғрисида” қарори,
Ўзбекистон Республикаси Вазирлар Маҳкамасининг 2004 йил 6 июлдаги              318-сонли “Маҳсулотларни сертификатлаштириш тартиботини соддалаштиришга доир қўшимча чора-тадбирлар тўғрисида” ги қарори,
“Маҳсулотларни сертификатлаш қоидаларини тасдиқлаш тўғрисида” (Ўзбекистон Республикаси Адлия Вазирлигидан 2005 йил 18 мартда 1458-сон билан рўйхатдан ўтказилган)           

“Сертификатлаштирилган маҳсулотлар ва хизматларни инспекция назоратидан ўтказиш қоидаларини тасдиқлаш тўғрисида” (Ўзбекистон Республикаси Адлия Вазирлигидан 2005 йил 6 апрелда 1464-сон билан рўйхатдан ўтказилган)           

“Маҳсулотнинг хавфсизлик талабларига мувофиқлигини декларациялаш тартиби тўғрисида низомни тасдиқлаш ҳақида” (Ўзбекистон Республикаси Адлия Вазирлигидан 2005 йил 6 апрелда 1465-сон билан рўйхатдан ўтказилган)           

 
“Мажбурий тартибда сертификатланадиган маҳсулотларнинг алоҳида турларини сертификатлаш қоидаларини тасдиқлаш тўғрисида” (Ўзбекистон Республикаси Адлия Вазирлигидан 2005 йил 28 октябрда 1513-сон билан рўйхатдан ўтказилган)           


  “Ўзбекистон Республикаси Миллий сертификатлаштириш тизимида ишлар ва хизматларга ҳақ тўлаш қоидаларини тасдиқдаш тўғрисида” (Ўзбекистон Республикаси Адлия Вазирлигидан 2013 йил 11 октябрда 2516-сон билан рўйхатдан ўтказилган)            

Сертификатлаштиришни ўтказиш тартиби

        Маҳсулотни сертификатлаштириш қуйидаги тартибда олиб борилади:

а) Сертификатлаштириш идорасига сертификатлаштириш тўғрисида сўровнома (ариза) бериш ва уни кўриб чиқиш;

б) Сертификатлаштиришга тақдим этилган маҳсулот Меъёрий ҳужжатни ва cўровномага илова қилган бошқа ҳужжатларни таҳлил қилиш;

в) сўровнома бўйича қарор қабул қилиш;

г) синовлар дастури (программаси) ни тайёрлаш  ва тасдиқлаш (6 ва 9-схемалардан ташқари);

д) намуналарни идентификатлаш (айнан ўхшашлигини аниқлаш), танлаб олиш ва лабораторияга олиб келиш (6 ва 9-схемалардан бошқа);

е) намуналарни АСЛ да синашни бажариш (6 ва 9-схемалардан бошқа);

ж) маҳсулотни ишлаб чиқариш ҳолатини текшириш (сертификатлаштиришнинг 3, 4 ва 5-схемалари учун);

з) сифат тизимини баҳолаш (5 ва 6-схемалари учун);

и) маҳсулотнинг мувофиқлиги тўғрисида декларация ёзиш (9-схема);

к) олинган натижаларни таҳлил қилиш, мувофиқлик сертификатини бериш ёки уни беришдан воз кечиш;

л) мувофиқлик сертификатини ЎзР СМТ Давлат реестрида рўйхатдан ўтказиш.

Мувофиқлик сертификати олиш учун тақдим этиладиган ҳужжатлар 
Четдан келтириладиган маҳсулотни сертификатлаштиришда сўровчи (мурожаатчи) қуйидаги ҳужжатлар тақдим этиши лозим:

- ишлаб чиқариладиган маҳсулотга меъёрий ҳужжат нусҳаси (амалда бор бўлган тақдирда);

- маҳсулот ёрлиғи намунаси ёки маҳсулот тўғрисида маълумот;

- товарга қўшиб жўнатиладиган ҳужжат нусҳаси. Бу нусҳага маҳсулотнинг Ўзбекистон Республикаси божхонаси ҳудудига келганлиги тўғрисидаги белги қўйилган бўлиши шарт (товарга товар-транспорт юк хати, инвойс, счет-фактура);

- амалда бор бўлган тақдирда, давлат санитария назорати идорасининг лабораториясида ўтказилган синовларнинг натижалари ёзилган гигиеник сертификат (санитария-эпидемиология хулосаси) ва МҲ да белгиланган бошқа талаблар тўғрисидаги маълумотлар нусхаси (ветеринария ва фитосанитария хулосалари, экологик сертификат).

 Ишлаб чиқариладиган маҳсулотни сертификатлаштиришда сўровчи (мурожаатчи) қуйидаги ҳужжатларни тақдим этиши лозим:

- ишлаб чиқариладиган маҳсулотга меъёрий ҳужжат нусхаси;

- маҳсулот маркировкасининг нусхаси (маҳсулот тўғрисида ахборот);

- амалда бор бўлган тақдирда, давлат санитария назорати идорасининг лабораториясида ўтказиладиган синовларнинг натижалари ёзилган гигиеник сертификат (санитария-эпидемиология хулосаси) ва МҲ да белгиланган бошқа талаблар тўғрисидаги маълумотлар нусхаси (ветеринария ва фитосанитария хулосалари, экологик сертификат).
Агар сўровчи айни вақтда гигиеник сертификатни ва мувофиқлик сертификатини олишга ариза берган бўлса, бундай ҳолда гигиеник сертификат (санитария-эпидемиология хулосаси) нусхаси уни белгиланган тартибда расмийлаштиргандан кейин берилади.

Мувофиқлик сертификатини тан олишда сўровчи (мурожаатчи) қуйидаги ҳужжатларни тақдим этиши лозим:
- ишлаб чиқариладиган маҳсулотга меъёрий ҳужжат нусҳаси (амалда бор бўлган тақдирда);

- маҳсулот ёрлиғи намунаси ёки маҳсулот тўғрисида маълумот;

- товарга қўшиб жўнатиладиган ҳужжат нусхаси. Бу нусхага маҳсулотнинг Ўзбекистон Республикаси божхонаси ҳудудига келганлиги тўғрисидаги белги қўйилган бўлиши шарт (товарга товар-транспорт юк хати, инвойс, счет-фактура);

- амалда бор бўлган тақдирда, давлат санитария назорати идорасининг лабораториясида ўтказилган синовларнинг натижалари ёзилган гигиеник сертификат (санитария-эпидемиология хулосаси) ва МҲ да белгиланган бошқа талаблар тўғрисидаги маълумотлар нусхаси (ветеринария ва фитосанитария хулосалари, экологик сертификат);
- сертификат аслиятининг эгаси ёки сертификатни берган идора, ёҳуд нотариал идора муҳр босиб тасдиқлаган сертификат нусхаси ёки оригинали. 
